
Abstrak: Buku ini menyingkap kembali bentuk-bentuk keganasan 
secara tidak kolektif yang dilakukan oleh pihak Parti Komunis Malaya 
(PKM) serta kesannya terhadap masyarakat Hulu Langat secara 
khususnya dan Tanah Melayu secara amnya. Perkembangan PKM di 
daerah Hulu Langat Selangor ini wujud sejak zaman pendudukan Jepun 
lagi. Justeru itu, Hulu Langat merupakan kawasan tumpuan PKM 
khususnya di negeri Selangor apabila Undang-Undang Darurat 
diisytiharkan pada tahun 1948.

ix

Buku Sejarah Keganasan Komunis dan Kesannya Pada Zaman 
Darurat 1948-1960 di Daerah Hulu Langat Selangor ini ingin 
menyingkap kembali bentuk-bentuk keganasan secara tidak 
kolektif yang dilakukan oleh pihak Parti Komunis Malaya (PKM) 
serta kesannya terhadap masyarakat Hulu Langat secara khususnya 
dan Tanah Melayu secara amnya. Perkembangan PKM di daerah 
Hulu Langat Selangor ini wujud sejak zaman pendudukan Jepun 
lagi. Justeru itu, Hulu Langat merupakan kawasan tumpuan PKM 
khususnya di negeri Selangor apabila Undang-Undang Darurat 
diisytiharkan pada tahun 1948. 

Penulisan berkaitan keganasan yang dilakukan secara tidak 
kolektif ini bertujuan untuk menggambarkan bahawa pihak PKM 
sanggup melakukan apa sahaja tindakan ganas apabila mereka 
tidak mendapat sokongan daripada masyarakat setempat. Selain 
itu, keganasan secara tidak kolektif ini juga dilakukan apabila 
pihak PKM diburu di dalam hutan menyebabkan sebilangan kecil 
terpaksa melarikan diri keperkampungan dan terpaksa melakukan 
keganasan dalam usaha meneruskan egenda perjuangan mereka. 
PKM menjadikan estet-estet kepunyaan pihak British untuk 
melakukan keganasan sebagai langkah untuk melakukan suasana  
tidak aman dan sebagai usaha melumpuhkan ekonomi. Selain 
daripada itu juga, kekacauan dan keganasan juga dicetuskan 
oleh sebilangan ahli PKM terhadap orang kampung untuk 
menimbulkan kekacauan di samping untuk mencetuskan suasana 
tidak tenteram sekali gus menzahirkan rasa takut dalam kalangan 
penduduk tempatan. Kegiatan ini merupakan satu usaha untuk 

Prakata

Pengenalan

Pendahuluan

Buku ini akan memaparkan perkembangan dan keganasan 
komunis yang berlaku di daerah Hulu Langat dalam negeri 
Selangor bermula 1948 hingga tahun 1960. Komunis dan darurat 
membawa pengertian yang berbeza dan sesuatu yang berlainan. 
Komunis diistilahkan sebagai orang atau golongan yang menganut 
atau mengamalkan fahaman komunisme iaitu fahaman politik 
yang ingin menjadikan faktor pengeluaran dan barangan pengguna 
milik negara atau milik bersama rakyat. (Kamus Dewan. 2005) 

Manakala darurat pula merupakan keadaan yang mencemaskan 
atau menyusahkan yang pada kebiasaannya berlaku secara tiba-
tiba atau tidak disangka-sangka. Kesukaran yang timbul tidak 
disangka-sangka seperti bahaya, kekurangan makanan dan 
sebagainya. Keadaan yang serba sulit iaitu huru-hara atau tidak 
aman yang disebabkan oleh ancaman musuh atau perperangan.
(Kamus Dewan. 2005) 

Ideologi komunisme bermula dengan wujudnya gerakan komunis 
antarabangsa yang berusaha untuk menguasai politik dunia 
dengan satu bentuk aliran pemikiran yang sama iaitu aliran 
pemikiran Marxisme. Aliran pemikiran ini ingin memperjuangkan 
kesamarataan taraf hidup dalam semua aspek kehidupan sama ada 
politik, ekonomi dan juga sosial. Malah turut memiliknegarakan 
seluruh sumber dan kekayaan sesebuah negara. Rakyat disamakan 
sebagai golongan pekerja atau bekerja kepada pihak berkuasa 
atau kepada negara. Meletakkan kepentingan negara lebih utama 
dari segala-galanya. (Ishak Saat. 2011)

Bab 1
Pengenalan

Latar Belakang Parti Komunis Malaya (PKM)

Pendahuluan

Penubuhan Parti Komunis Malaya (PKM) diilhamkan daripada 
fahaman komunis yang dicetuskan oleh Karl Marx dan akhirnya 
menjadi orde baru melangkau batas sempadan geografi. Di Asia, 
idealisme komunis dipelopori oleh negara China. Kesatuan Soviet 
yang ditubuhkan menginginkan kuasa komunis melebarkan sayap 
hingga ke seluruh negara Asia. Selepas berlakunya Revolusi 
Bolshevik Rusia pada tahun 1917, satu biro ditubuhkan. Biro 
Timur Laut Komitren ditubuhkan bagi mengawal selia perjalanan 
parti-parti Komunis di rantau Asia. Walaupun ideologi komunis ini 
menyusup ke Tanah Melayu sejak tahun 1920-an, (Ho Hui Ling. 
2011) tetapi ideologi atau gerakan komunis itu tidaklah begitu 
menular di Tanah Melayu sehinggalah Parti Komunis Malaya 
(PKM) ditubuhkan pada 30 April 1930 di Singapura1. Namun 
begitu menurut Chin Peng, PKM ditubuhkan pada 30 April 1930 
di sebuah ladang getah berhampiran bandar Kuala Pilah, Negeri 
Sembilan (Chen Peng. 2003). Kongres penubuhan PKM itu telah 
dihadiri wakil Komunis Antarabangsa (Comintern), Nyuyen Ai 
Quoc (lebih dikenali sebagai Ho Chi Minh, pemimpin Viet Minh 
dari Vietnam), dan pemimpin-pemimpin Jawatankuasa Sementara 
Nanyang, Parti Komunis China (Chen Peng. 2003). Fahaman 
komunis mula masuk ke Tanah Melayu pada tahun 1920-an 
melalui cawangan-cawangan parti Koumintang yang mempunyai 
perikatan dengan komunis di negara China. Sehingga tahun 
1925, Kuomintang adalah sebuah pertubuhan yang sah di Tanah 

1 Parti Komunis Malaya ditubuhkan selepas mesyuarat Nanyang General Labour 
Union  di Singapura pada awal tahun 1930. Hasil daripada mesyuarat ini Nanyang 
Communist Party dan Nanyang General Labour Union dan digantikan dengan Parti 
Komunis Malaya (Malayan Communist Party) pada Mac 1930.

Bab 2
Latar Belakang 

Keganasan Komunis di Hulu Langat

Pendahuluan

Keganasan komunis mula berlaku di Selangor dalam bulan Julai 
1948 ekoran daripada serangan yang berlaku ke atas lombong 
di Batu Arang Selangor pada 12 Julai 1948. Hal yang demikian 
ini berterusan apabila satu pemogokan lagi berlaku di Pelabuhan 
Klang apabila pekerja pengangkutan awam di Kuala Lumpur 
melakukan pemogokan ekoran daripada pemecatan dua orang 
pekerja dan tuntutan kenaikan kadar upah. (Annual Report.1948) 
Dalam usaha meluaskan kekuasaan, PKM melakukan keganasan 
ke seluruh pelusuk Tanah Melayu dengan menjalankan cara yang 
bertentangan dengan undang-undang. Hal yang sedemikian ini 
bertepatan dengan ketetapan yang diputuskan dalam Mesyuarat 
Jawatankuasa Pusat PKM pada 17 hingga 21 Mac 1948. Dalam 
mesyuarat tersebut, PKM menetapkan bahawa pejuangan 
kemerdekaan mestilah dengan cara peperangan atau revolusi 
rakyat dan rakyat mestilah disediakan untuk perjuangan tanpa 
tolak ansur demi kemerdekaan walaupun terpaksa melanggar 
undang-undang. Jawatankuasa Pusat PKM mengarahkan 
supaya dimulai gerakan pembunuhan, teorisme dan seterusnya 
melancarkan perang bersenjata menentang golongan reaksioner. 
(Mohd. Reduan Hj Asli. 2008) Bagi mencapai tujuan itu, gerakan 
PKM dibahagikan kepada tiga organisasi iaitu Parti, MRLA dan 
Min Yuen. Ketiga-tiga organisasi ini adalah entiti yang berasingan 
dengan setiap satunya mempunyai hierarki organisasi masing-
masing. Parti bagi memenuhi jawatan-jawatan penting dalam dua 
organisasi yang lain dan mengawal keseluruhan perlaksanaan 

Bab 3

Kesan Keganasan Komunis di Hulu Langat

Pendahuluan

Setelah berlakunya beberapa siri keganasan dan pertempuran 
antara PKM dengan pasukan keselamatan yang mengakibatkan 
masyarakat Tanah Melayu melalui zaman kegelapan. Lantaran itu, 
kerajaan British menerusi Pesuruhjaya Tinggi British, Sir Edward 
Gent mengambil langkah mengisytiharkan darurat pada 16 Jun 
1948 bagi seluruh Tanah Melayu menerusi kuat kuasa Undang-
Undang B.M.A. Essential Regulation Proclamation) (Ho Hui 
Ling. 2010). Namun begitu, undang-undang itu kemudiannya 
dimansuhkan berikutan penguatkuasaan Rang Undang-undang 
Peraturan Darurat (Emergency Regulation Bill) yang diluluskan 
oleh Sidang Majlis Perundangan (Legislative Council). Rang 
Undang-undang Darurat ini dilaksanakan pada 5 Julai 1948 di 
Tanah Melayu (Mohd. Reduan Hj Asli. 2008).

Di bawah Undang-undang Darurat, kerajaan British di Tanah 
Melayu dan di Singapura mengharamkan PKM pada 23 Julai 
1948. Kerajaan British juga turut mengharamkan parti berhaluan 
kiri seperti MPAJ Ex-Services Comrades Association (MPAJESCA), 
New Democratic Youth League (NDYL), Pembela Tanah Air (PETA), 
Angkatan Pemuda Insaf (API), Angkatan Wanita Sedar (AWAS), 
dan Parti Kebangsaan Melayu Malaya (PKMM) yang bergabung 
dengan Pusat Tenaga Rakyat (PUTERA) (Mohd. Reduan Hj Asli. 
2008). Selain itu, tindakan membuang negeri terhadap sesiapa 
sahaja yang mengancam keselamatan negeri, menjatuhkan 
hukuman bunuh kepada sesiapa yang bersubahat dengan komunis, 
membawa senjata secara haram, mengancam keselamatan orang 
ramai dan membantu komunis turut dikenakan tindakan. 

Bab 4

Analisis Keganasan Komunis

Pendahuluan

Pada tahun 1927 Parti Komunis China (PKC) menubuhkan Parti 
Komunis Nanyang di Singapura. Selepas sahaja penubuhannya 
dan mula bertapak, Parti Komunis Nanyang mula mengatur strategi 
dengan menyusup masuk ke dalam pergerakan buruh, pertubuhan 
belia Cina dan ke sekolah-sekolah persendirian serta kelas-kelas 
malam. Dalam memastikan kejayaan gerakan komunis, Parti 
Komunis Nanyang dipertanggungjawabkan untuk menyelia dan 
memantau kegiatan-kegiatan komunis di rantau Asia Tenggara 
termasuklah di Tanah Melayu. Oleh kerana kejayaan yang terhad 
dicapai oleh pertubuhan komunis yang dipimpin oleh Parti 
Komunis Nanyang ini menyebabkan Comintern menubuhkan Parti 
Komunis Malaya (PKM) berpusat di Tanah Melayu pada 30 April 
1930. 

Dengan tertubuhnya PKM, Parti Komunis Nanyang dibubarkan. 
Bermula dari awal  tahun 1930-an, PKM mengambil alih peranan 
yang sebelum ini dimainkan oleh Parti Komunis Nanyang dengan 
menjalankan kegiatan subversive termasuklah melancarkan 
pelbagai bentuk keganasan, pemogokan, penculikan, serangan, 
gangguan dan sabotaj serta tunjuk perasaan secara besar-besaran 
untuk melemahkan ekonomi kerajaan British dan menghuru-
harakan keadaan sosial masyarakat di Tanah Melayu khususnya di 
daerah Hulu Langat, Selangor.

PKM diasaskan di Tanah Melayu adalah semata-mata untuk 
menentang pemerintahan British di Tanah Melayu. Penubuhan 
PKM ini terbukti untuk mengusir penjajah dan menubuhkan 
pemerintahan berideologi komunis atau lebih tepat menubuhkan 
Republik Komunis di Tanah Melayu. Pada masa pendudukan Jepun, 

Bab 5

Rumusan

Penubuhan Parti Komunis Malaya (PKM) di Tanah Melayu 
dianggap sebagai bermulanya kegiatan politik yang terarah kepada 
keganasan di Semenanjung Tanah Melayu. PKM merupakan 
sebuah parti yang didukungi dan dikuasai oleh majoriti kaum 
Cina ini, secara tidak langsung merupakan cantuman pelbagai 
anasir anarkis yang mula muncul pada tahun 1920-an. Walaupun 
ideologi komunis menyusup ke Tanah Melayu melalui berbagai-
bagai saluran sejak tahun 1920-an, namun pengaruh fahaman 
komunis semakin meluas dan mencapai kemuncak pada tahun 
1948 dengan meletusnya gerakan bersenjata komunis. Dengan 
itu, berbagai kekejaman, kejahatan, kerosakan dan sabotaj telah 
dilakukan oleh komunis secara berleluasa di Tanah Melayu 
termasuk di daerah Hulu Langat. Keadaan itu menyebabkan 
kerajaan British terpaksa mengambil tindakan mengisytiharkan 
Undang-undang Darurat dan disusuli dengan pelbagai langkah 
yang bertujuan untuk menghapuskan komunis dan memulihkan 
keamanan negara. Usaha menentang gerakan komunis menjadi 
semakin giat menjelang Tanah Melayu mencapai kemerdekaan 
sehingga akhirnya komunis dapat dilemahkan dan zaman Darurat 
ditamatkan pada 31 Julai 1960. 

Tempoh 12 tahun yang bermula pada tarikh 16 Jun 1948 hingga 
31 Julai 1960 merupakan satu tempoh yang amat penting 
dalam sejarah negara Malaysia. Tempoh yang penuh dengan 
keperitan dan kesulitan ini dikenali sebagai Zaman Darurat. 
Pengisytiharan darurat di seluruh Tanah Melayu adalah berpunca 
daripada kebangkitan PKM dalam menegakkan pengaruh 
mereka. Pergolakan berlaku disebabkan pihak British merasakan 
kedudukan mereka sebagai pemerintah Tanah Melayu ketika itu 
terancam. Perebutan kuasa untuk mentadbir Tanah Melayu antara 

Bab 6

